
Prishtinë, 16 dhjetor 2024


THIRRJA PËR PROJEKT-PROPOZIMET PËR MBËSHTETJEN E INDIVIDIT/AUTORIT PËR PJESËMARRJE NË PANAIRIN E LEIPZIGUT 2025


Biblioteka Kombëtare e Kosovës “Pjetër Bogdani” (BKK), në fushën e promovimit të veprimtarisë botuese në Republikën e Kosovës për vitin 2025, rendit ndër prioritetet programore promovimin e kulturës së shkruar dhe të institucioneve botuese publike e private në Panairin e Leipzigut, duke mundësuar edhe promovimin e autorëve të vendit dhe të librave të tyre të përkthyer. 

Panairi i librit në Leipzig është një ngjarje e rëndësisë së veçantë për ndërkomunikimin letrar dhe libror përmes autorëve, botuesve, përkthyesve dhe ekspozimit të librit. 

Platforma e saj është përpiluar në atë formë që tua mundësojë autorëve aktualë, qoftë të fiksionit apo jofiksionit, të njihen me format e reja të aktualiteteve letrare e jo letrare të kulturave dhe gjuhëve të ndryshme. 

Thirrja ka për qëllim të promovojë dhe të ofrojë, në këtë formë, një mundësi komunikimi kulturor ndërkombëtar për autorin e Kosovës. Përmes trajtimit të temave të ndryshme, që përmbajnë librat e autorëve, në panair do të zhvillohen debate, do të lexohet, e do të trajtohen fenomene letrare, kulturore, sociale, politike, ekonomike, duke i dhënë një hapësirë të veçantë diskutimit publik dhe ekspozimit të librave në stendën e Kosovës.

Thirrja ka për qëllim që, nëpërmjet autorëve, të mundësojë pjesëmarrjen e Kosovës në Panairin e Librit në Leipzig të Gjermanisë në vitin 2025.

Biblioteka Kombëtare e Kosovës “Pjetër Bogdani” e konsideron Panairin e Leipzigut si një formë e rëndësishme për të nxitur kulturën, artin, krijimtarinë, dijen, dhe kjo thirrje synon të inkurajojë autorë të Kosovës të fushës së librit.

Në funksion të prioritetit programor, thirrja për projekt-propozimet për mbështetjen e autorit për vitin 2025, për pjesëmarrje në Panairin e Leipzigut synon mbështetjen e projekt-propozimeve të autorëve dhe botuesve të Republikës së Kosovës. 

Objektivat e përgjithshme të kësaj thirrjeje janë:
· Mbështetja për autorët e pavarur dhe identifikimi e promovimi i autorëve të rinj.
· Përhapja e kulturës së leximit të letërsisë që zhvillohet në Kosovë në gjuhën gjermane dhe gjuhët e tjera të huaja, nëpërmjet zhvillimit e zbatimit të programeve për promovim në panaire ndërkombëtare të librit.
· Zhvillimi dhe përhapja e letërsisë që zhvillohet në Kosovë në gjuhët e tjera të huaja.
· Komunikimi me botues të huaj që janë të interesuar ta njohin publikun gjerman me shkrimtarë të Kosovës. 

Objektivat specifike të kësaj thirrjeje janë:
· Autori të jetë shtetas i Republikës së Kosovës, ose të ketë leje-qëndrimi në Kosovë. 
· Libri fizik i autorit (pa e-libra) të jetë botuar më 2023, 2024 dhe të jetë i disponueshëm për t’u ekspozuar. 
· Autori të ketë të përkthyer, ose në proces përkthimi (me deadline botimi të përkthimit deri në fund të shkurtit) veprën në gjuhën gjermane ose në gjuhë të tjera të huaja më 2023 - 2025. 
· Kopjet e printuara të librit të autorit të jenë lehtësisht të disponueshme për t’u prezantuar në Panairin e Leipzigut. 
· Vepra të jetë origjinale.
· Përparësi u jepet autorëve të cilët kanë një marrëveshje përkthimi në gjuhën gjermane ose në një nga gjuhët e tjera të huaja, me një nga botuesit jashtë, duke qenë vepra e tij tashmë në procesin e përkthimit e të botimit sipas afatit kohor të cekur më lart. 
· Fragmente të veprës së autorit të jenë përkthyera në gjuhën gjermane ose në gjuhët e tjera të huaja në revista letrare apo antologji letrare gjatë vitit 2023 – 2025.
· Autori që paraprakisht ka siguruar që libri i botuar të jetë rezultat i një marrëveshjeje midis autorit dhe botuesit për të Drejtën e Autorit.
· Autori që paraprakisht ka siguruar që libri i botuar të jetë rezultat i një marrëveshjeje midis autorit dhe botuesit, nëpërmjet Katalogimit në botim dhe ISBN.
· Autori për librin e të cilit paraprakisht ka recensione e mendime kritike (ose institucionale, për librin shkencor).
· Autori libri i të cilit është dorëzuar me Ligjin për Ekzemplarin e detyrueshëm në Bibliotekën Kombëtare të Kosovës.
· Nëse autori aplikon në këtë thirrje si individ, duhet të ketë letër rekomandimi nga botuesi i veprës së tij.

Të drejtë aplikimi me projekt-propozime në thirrjen publike për mbështetjen e autorit për pjesëmarrje në Panairin e Leipzigut për vitin 2025 kanë individët dhe botuesit që dëshmojnë se autori i propozuar është i profilizuar në fushën letrare ose joletrare. 

Vlerësimi i projekt-propozimeve do të zhvillohet në dy faza:

1. Vlerësimi administrativ - që identifikon nëse aplikuesi ka ofruar të gjithë dokumentacionin e nevojshëm në përputhje me kriteret e përgjithshme dhe të veçanta të përcaktuara me këtë thirrje publike. Plotësimi i dokumentacionit pas afatit të aplikimit, përkatësisht gjatë periudhës së vlerësimit apo afatit të ankesave, nuk është i mundshëm.

2. Vlerësimi përmbajtjesor - që vlerëson nëse:
· aplikuesi është i profilizuar në fushën e librit, leximit dhe kulturës;
· aplikuesi ka paraparë zbatimin e parimeve të qeverisjes së mirë në zbatimin e projekt- propozimit të prezantuar në këtë thirrje publike;
· aplikuesi posedon kapacitete profesionale dhe teknike për të propozuar autor sipas aktivitetit të planifikuar të projekt-propozimit;
· projekt-propozimi konsiderohet i rëndësishëm për përfaqësimin në panairin ndërkombëtar; 
· projekt-propozimi përputhet me fushëveprimin e kësaj thirrjeje publike;
· projekt-propozimi kontribuon në përmbushjen e objektivave të përcaktuara me këtë thirrje publike për kategorinë përkatëse;
· aktivitetet e projekt-propozimit janë të qarta, të arsyeshme, të kuptueshme dhe të zbatueshme;
· kostot e projekt-propozimit janë reale karshi rezultateve specifike dhe kohëzgjatjes së pritshme të projekt-propozimit;
· kostot e projekt-propozimit janë në përputhje me aktivitetet e planifikuara të projekt-propozimit.

Në rast të dështimit për të përmbushur ndonjërin nga kriteret e përgjithshme apo të veçanta të përcaktuara me këtë thirrje publike për kategoritë përkatëse, aplikacioni do të konsiderohet i pakompletuar dhe si i tillë nuk do të kualifikohet për mbështetje financiare.

Aplikimi:

Propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në ueb-faqen e BKK-së: www.biblioteka-ks.org. Aplikuesit që nuk përdorin aplikacionin adekuat të publikuar në ueb faqen e BKK do të refuzohen. 

Dokumentet e kompletuara duhet të dërgohen personalisht, në dy kopje fizike (të shtypur), një për Arkivin e BKK-së dhe një për Divizionin e Pasurimit në adresën e mëposhtme:

Biblioteka Kombëtare e Kosovës, Zyra e Divizionit të Pasurimit
Sheshi “Hasan Prishtina”, 10000, Prishtinë, Republika e Kosovës

Procesi i pranimit, hapjes dhe shqyrtimit të aplikacioneve, vlerësimit të aplikacioneve, kontraktimi, dhënia e fondeve, koha dhe mënyra e parashtrimit të ankesave, trajtimi i dokumenteve dhe kalendari tregues i zbatimit të ftesës është i detajuar në Udhëzimet për aplikuesit. 

Do të konsiderohen për mbështetje financiare vetëm projektet që janë pranuar brenda afatit të paraparë me këtë ftesë publike, të cilat i përmbushin plotësisht kushtet e përcaktuara të ftesës publike.

Të gjitha çështjet që lidhen me ftesën publike mund të sqarohen vetëm në mënyrë elektronike, duke dërguar e-mail në adresën: info.bkk@rks-gov.net

Afati për aplikim:
Afati i fundit për aplikim është 15 ditë dhe përfundon me datën: 31 dhjetor 2024.

Më shumë informacione rreth thirrjes publike:
Të gjitha çështjet që lidhen me ftesën publike mund të sqarohen vetëm në mënyrë elektronike, duke dërguar e-mail në adresën: info.bkk@rks-gov.net jo më vonë se pesë ditë para mbylljes së ftesës publike.
Për t’u marrë në konsideratë, dërgoni një kopje përmbledhëse të librit përfundimtar me letrën tuaj të dorëzimit.

Sigurohuni që të na jepni informacionin e kontaktit të autorit (ose botuesit), duke përfshirë adresën e e-mailit. 

Autorit të përzgjedhur i mbulohen të gjitha shpenzimet e pjesëmarrjes në Panairin e Leipzigut.

BKK, në Panairin e Librit në Leipzig është e përkushtuar për të nxitur një mjedis të respektueshëm dhe gjithëpërfshirës për të gjithë autorët pjesëmarrës nga Republika e Kosovës në Panairin e Leipzigut.  

Mbështetje për pjesëmarrje të autorit në Panairin e Leipzigut
KATEGORIA:


Biblioteka Kombëtare e Kosovës “Pjetër Bogdani” nëpërmjet kësaj kategorie synon ta mbështesë drejtpërdrejt pjesëmarrjen e autorit në Panairin e Leipzigut që nga faza e përgatitjes së Programit për pjesëmarrje deri në fazën e promovimit të tij. Hapjen e mundësive për zhvillimin e projekteve letrare dhe artistike për autorët, poetët, përkthyesit, krijuesit dhe inovatorët e fushës së librit duke mbështetur ata në zhvillim e rezidencave letrare jashtë vendit.
Synimi i BKK është inkurajimi dhe nxitja e interesimit të publikut të huaj për autorët dhe botimet e Kosovës, si dhe rritja e shkallës së leximit dhe interesit për librat në Kosovë, të publikut të huaj. 
Lehtësimi i depërtimit në tregun e huaj nëpërmjet mbështetjes së gjinive të ndryshme letrare dhe përkthimeve, është në qendër të mbështetjes së kësaj kategorie të thirrjes.

Nëpërmjet ofrimit të mbështetjes së veçantë për promovim të veprave të përkthyera të autorëve, synohet:
1. Inkurajimi dhe mbështetja e krijuesve të rinj në prodhimin dhe përhapjen e veprave të tyre në gjuhë të huaj. 
2. Promovimi i letërsisë vendase jashtë, nxitja e dialogut dhe bashkëpunimit mes krijuesve vendas dhe të huaj.
3. Zhvillimi, afirmimi dhe promovimi i veprave të reja të përkthyera të gjinive të ndryshme letrare dhe joletrare.
4. Krijimi i mundësive për krijuesit për të shkëmbyer idetë dhe përvojat e tyre me njëri-tjetrin dhe për të zhvilluar projekte të përbashkëta të përkthimit.
5. Përkthimi i veprave nga gjuha shqipe në gjuhë të huaj dhe anasjelltas.
6. Projekte të tjera të fushës së librit në përputhje me objektivat e kësaj thirrjeje.

Kategoritë e botimeve që do të konsiderohen për mbështetje janë:
1. Letërsi;
2. Letërsi dokumentare/autobiografi;
3. Studime sociale e humane
4. Roman grafik;
5. Publicistikë;

Kush mund të aplikojë:
· Individët shtetas të Republikës së Kosovës të profilizuar në fushën e librit, të kulturës ose të kategorive të botimeve të listuara për mbështetje me këtë thirrje, me përvojë të dëshmuar në ato fusha, dhe që plotësojnë kriteret përkatëse të përgjithshme dhe të veçanta.
· Aplikimi mund të dorëzohet nga autorë, ilustrues, publicistë ose profesionistë të tjerë botues.
· Ne inkurajojmë paraqitjet nga individë me prejardhje të ndryshme, duke përfshirë përkatësinë etnike, gjininë ose orientimin seksual dhe/ose aftësitë. 

Kriteret e përgjithshme minimale për INDIVIDËT janë:
· Të ofrojnë dëshmi të regjistrimit civil në Republikën e Kosovës;
· Në rast se individi ka përfituar më parë mbështetje financiare publike, duhet të ketë përmbushur detyrimet kontraktuale ndaj ofruesit të mbështetjes financiare dhe të gjithë ofruesve të tjerë të mbështetjes financiare publike;
· Të mos kenë pranuar mjete nga burime të tjera të financimit për të njëjtat aktivitete; 
· Të mos ekzistojë ndonjë konflikt interesi mes aplikuesit, përkatësisht përfaqësuesve/udhëheqësit të aplikuesit dhe organizatës buxhetore apo institucionit publik, siç parashihet me legjislacionin në fuqi në Republikën e Kosovës. Stafi i angazhuar për realizimin e aktiviteteve të projekt-propozimit të cilat do të gëzojnë mbështetjen financiare nga kjo thirrje, nuk lejohet të jetë i punësuar në BKK.
· Individët nuk kanë të drejtë të aplikojnë për propozim më shumë se për një autor në këtë thirrje publike.

Kriteret e veçanta për INDIVIDËT janë:
· Duhet të jenë të profilizuar në fushën e kulturës ose të kategorive të botimeve të listuara për mbështetje në këtë thirrje, me përvojë të dëshmuar në këto fusha nëpërmjet portfolios së punës dhe CV.

Dokumentet e nevojshme
Aplikimi do të konsiderohet i plotë nëse përmban të gjitha format e aplikimit dhe anekset e detyrueshme siç kërkohet në thirrjen publike dhe dokumentacionin e thirrjes si në vijim:
1. Formulari i Aplikacionit,
2. Formulari i Propozim buxhetit,
3. Formulari i deklaratës për financimit të dyfishtë,
4. Forma e deklaratës së projekteve të financuara,
5. Rezyme të librit të propozuar për promovim, volumi i librit, tirazhi,
6. Dokumentacioni për individët: Letërnjoftimi, CV-ja me përgatitje profesionale, portfolio e krijimtarisë.

Periudha e zbatimit të projekt-propozimit:

Përfituesit e Projekt-propozimeve në këtë kategori të thirrjes publike, nuk mund të aplikojnë në thirrje të tjera publike nga BKK deri në përmbylljen e projektit.

